
tokdoan sinda sa Kastila, siring man dai mahihimong
ihob6 an mga ito sa ibang tataramon an kadakol na
itong mga libro, hininguha ko sa diit-diit na salipatan,
an mga ito nin mga haralipot na kabtang na mga nino-
né sa mga kasuratan na tagalog, siring baga sa Tratado
de Urbanidad ni Hortencio asin Feliza, mga saradit na
libro manongod sa pagtanom, asin dakol pang iba. Kun
gayod, minahobo ako nin mga ginatos na kasuratan si-
ring baga kan historia kan Filipinas ni Padre Barra-
nera (239) dangan idinidikta ko, tangéning saindang
tiriponon sa cuaderno, kun gayod, dinodugangan kan
saindang rogéring pagtokd6 sainda kan Geografia, hi-
nuwad ko su sarong (240) sa lalawigan na naéhiling ko
sa Cabecera (241) asin sa pamamatahaw kaini asin su
mga baldosa sa daga tinaohan ko sinda kadikit na paka-
malas dapit sa bansé. Ngunyan su mga babaye man an
nagkakariribok; su mga lalaki naghohoroyomhéyom sana
sa paghiling duman kan sar6é (1) sa sakong mga karo-
ngawan. Ipinaapod ako kan bagong Cura, asin minsan
ngani dai ako dinagitan, sinabihan akong sikat kong
ingatan an katinubdan (242), na bago ako magtokdo
kan mga bagay na ini dapat na ngénang patunayan kan
mga aki sa sarong (1) toksohan na toom ninda an mga
Misterio (248), an Trisagio (244) asin an Catecismo
kan Doctrina Cristiana.

“Pinaghinguha ko na su mga aki maging mga abiikay
(245) asin matoom ninda su mga bagay-bagay na dai
sindang pakasabot minsén saré (1) man lamang na
tataramon. Dakol na an taratao kan mga Misterio asin
kan Trisagio, alagad natatakot ako na an sakong mga
pagmamalasakit mabagsak sa ki Padre Astete (246),
tara, an kadaklan kan sakong pinagtotokdodn dai nag-
papakamidbid kan kalaenan kan mga hapot sa mga sim-
bag asin kun anéng magiging kahologén kan mga ini,
!Magkakagaradan kitang siring asin iyo man ini an
gigibohon kan mga ipapangaraki ngapit, asin sa Europa
pagoorolayan an Kauswagan!”

“IDai kita sikat maging labi ka mga mahandalon!”
an simbag ni Ibarra na kanayon tindog. “Pinadarahan
ako nin sarong paanyaya (247) kan teniente mayor na
dumadalaw sa ordélay sa tribunal (248)... Siisay ma-
kaisi kun duman makasumpong ka nin sarong (1) sim-

